
北極贈李觀

作者：韩愈　唐

本作品收錄於《昌黎先生集》

觀字元賓，其先隴西人。貞元八年，與公同舉進士。

北極有羈羽，南溟有沉鱗。[1]川原浩浩隔，影響兩無因。風雲一朝會，變化成一身。誰

言道里遠，[2]感激疾如神。我年二十五，[3]求友昧其人。哀歌西京市，乃與夫子親。[

4]所尚茍同趨，[5]賢愚豈異倫。方為金石姿，萬世無緇磷。無為兒女態，[6]憔悴悲賤

貧。

註釋

↑ 南溟，見《莊子�逍遙篇》鯤鵬之說。羈羽，謂鵬。沉鱗，謂鯤也。以喻己與觀相遇

之意。

↑ 裏或作理，非是。陶詩云：“不怨道里長。”正作裏。

↑ 時貞元八年也，歲在壬申。按李漢集序，公生於大歷之戊申三年，自壬申逆數至戊申，

公時年二十五矣。

↑ 夫子謂觀。

↑ 尚或作向。趨，《孟子》云：“三子者不同道，其趨一也。”註：趨，讀如趣。

↑ 兒女或作女兒，非是。

北極贈李觀

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

